
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Սույն Նախագծի ընդունումը պայմանավորված է 2022 թ. հուլիսի 21-ի N 1179-Լ որոշմամբ հաստատված «Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպում և զբաղվածության ապահովում» ծրագրի շրջանակներում 2022 թ. կնքված և 2023 թ. շարունակվող ֆինանսական պարտավորությունների մարման անհրաժեշտությամբ։

1.1. Կարգավորման հարաբերությունների ներկա վիճակը և առկա խնդիրները 
ՀՀ կառավարության 2022 թ. սեպտեմբերի 16-ի N 1419-Ն որոշմամբ՝ 1088 բյուջետային ծրագրի 12018՝ «Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպում և զբաղվածության ապահովում» միջոցառմանը հատկացվել է գումար 65,500.0 հազ. դրամի չափով։ 2022 թ. հոկտեմբեր-դեկտեմբեր ամիսներին միջոցառման իրականացման նպատակով կնքվել է թվով 276 պայմանագիր և փաստացի ծախսը կազմել է 59,373.3 հազ. դրամ։ Նշված 276 պայմանագրերից 94-ը կնքվել է ծրագրի մասնագիտական ուսուցման, 13-ը՝ աշխատանքային փորձի ձեռքբերման, իսկ 169-ը՝ միանվագ փոխհատուցման ուղղություններով։ Կնքված պայմանագրերի շրջանակներում շարունակվող ֆինանսական պարտավորությունները կազմում են 76,924.5 հազ. դրամ, որոնք պետք է մարվեն 2023 թվականի ընթացքում։
1.2. Կարգավորման առարկան, առկա խնդրի առաջարկվող լուծումը
2022թ․-ին կնքված 276 պայմանագրերի շրջանակներում շարունակվող ֆինանսական պարտավորությունները, որը կազմում է 76,924.5 հազ. դրամ, որոնք պետք է մարվեն 2023 թվականի ընթացքում։
Նախագծով առաջարկվում է 2023 թ. պետական բյուջեից զբաղվածության 1088 բյուջետային ծրագրի 12001՝ «Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառմանը հատկացված գումարից (182,250.0 հազ. դրամ) 76,924.5 հազ. դրամը հատկացնել  «Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպում և զբաղվածության ապահովում» միջոցառմանը (ՀՀ 2022 թ. պետական բյուջեով՝ 12018 միջոցառմանը), միաժամանակ՝ 1088 բյուջետային ծրագրի 12001 միջոցառման մասով ինքնազբաղվածությամբ ապահովված անձանց թիվը նվազեցնելով 57-ով։
2․ Ակնկալվող արդյունք
Նախագծի ընդունմամբ ակնկալվում է «Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպում և զբաղվածության ապահովում» ծրագրի շրջանակներում 2022 թ. կնքված և 2023 թ. շարունակվող ֆինանսական պարտավորությունների մարում։ 

3. Հայաստանի Հանրապետության կառավարության «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» որոշման նախագծի կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը ՀՀ  ռազմավարական փաստաթղթերի հետ ուղղակիորեն կապված չէ։

